Om løysing av andregradslikningar





Prinsippet let seg lettast forklara ved hjelp av eit eksempel.





Det er x² - 17 x + 60 = 0. 





Det er viktig at det er berre éin x². Viss ikkje, må du dela heile likninga på talet føre x², slik at me får ei likning med x² (og berre éin x²) som første ledd.





Så er problemet å finna to tal som til saman er PLUSS 17, og som har 60 som produkt.





Legg merke til at me må skifta forteikn på førstegradsleddet. Det gjer me uansett kva grad av likning me har med å gjera. 


Du kan prøva deg fram. 16 og 1 gir produkt 16.


15 og 2 gir 30. Me nærmar oss.


14 og 3 gir 42.


13 og 4 gir 52.


12 og 5 gir 60. Altså er me i mål. 








5 pluss 12 er 17, og 5 x 12 er lik 60.





Skal du vera litt meir vitskapleg, skal du:





Dela pluss 17 på to, og ta det i andre potens. Då får du 8,5 x 8,5 = 72,25.





Ta 72,25 minus 60, og få 12,25. Og ta rota av det, som er pluss 3,5 og minus 3,5.





Røtene er då 8,5 pluss 3,5  - og 8,5 minus 3,5, det vil seia 12 og 5. Nett som me fekk over.





Det ein skal vera obs. på når det gjeld andregradslikning, er at konstantleddet (60 her) ikkje må verta for stort.





Det skal ikkje vera større enn ein firedel av kvadratet av talet før førstegradsleddet. Er det det, får me imaginære røter, eller rettare sagt røter med ein imaginær del. Det vil seia med i, som er rota av minus 1, som ein del av svaret. 





For oss ligg denne grensa på dei nemnte 72,25, sjå over. Og det var ikkje tilfeldig. Så det gjekk bra.


Er konstantleddet 72,25, får me to samanfallande røter.


Er konstantleddet mindre enn 72,25 får me to røter.


Og jo større avstand frå 72,25 til det faktiske konstantleddet, jo større avstand mellom røtene.


 


Avstanden mellom røtene er rota av fire gonger avstanden mellom i vårt tilfelle 72,25 og 60, altså rota av 12,25 x 4, som er lik 49. Og då er rota lik 7. Og 7 er avstanden mellom 5 og 12.





Sjå òg likningar av høgare grad. Mykje av dei same prinsippa gjeld der, men den tal-kabalen som skal gå opp, vert tyngre for kvar ny og høgare grad ein går til. Dei fleste burde kunna løysa sjuandegradslikningar, vel å merka sjuandegradslikningar som ein veit har fornuftige løysingar, altså likningar som ein annan har konstruert for deg, med for han/ho kjende røter. Å konstruera slike likningar er ikkje noko problem. Ikkje på annan måte enn at ein må vera svært så nøyaktig heile vegen. Det nyttar ikkje med nokon som helst «småfeil».





Sjå teksten til løysing av likningar over tredjegrads. Der kjem det endå nokre presiseringar.


